
Mada ya 34: Mkufu wa thamani 
 

Mkufu wa thamani ni nini? 

Mkufu wa thamani ni mfululizo wa shughuli zinazotendwa na wahusika tofauti 
ambazo matokeo yake ni ongezeko la thamani kutokana na kila shughuli. 
 
Mkufu wa thamani wa pembejeo za kilimo uko na wahusika wengi katika biashara ya 
kilimo kama waduhuli, wauzaji bidhaa za kilimo, wateja (wakulima na wengineo), vile 
vile mashirika ya serikali, watoaji huduma, wahusika wa kiufundi, na kadhalika. Mkufu 
wa thamani wa pembejeo za kilimo unaweza kuelezwa vifuatavyo: 

Katika mchoro wa kielelezo, watengenezaji, waduhuli, wauza jumla, wachuuzi rejareja, 
na wateja wako katikati.  Watengenezaji hutengeneza pembejeo. Viwanda vingi vya 
kutengeneza bidhaa vina makao yao katika nchi za ngambo (mfano. Afrika kusini, bara 
Uropa). Nchi ya Nigeria ina viwanda viwili vya kutengeneza mbolea: Notore ilioko mji 
wa Port Harcourt hutengeneza urea na NPK, na “Kampuni ya mbolea ya Federal 
Superphosphate” ilioko Kaduna hutengeneza single superphosphate. Mbegu 
hutengenezwa na kampuni za “Premier Seeds” na “Alheri Seeds”, zote zina makao 
yake mjini Zaria. 
 
Pembejeo za kilimo zinazotengenezwa ng’ambo huingizwa nchini Nigeria na waduhuli, 
kwa mara nyingi kupitia baharini. Waduhuli walio na makao yao jijini Lagos, huuza 
bidhaa hizi kwa wauza jumla, walio na makao yao katika miji mikubwa iliosambaa kote 
nchini. Halafu, bidhaa zinauziwa wachuuzi rejareja wanaopatikana katika miji midogo 
na sehemu za mashambani. Mwishowe, wateja hununua bidhaa kutoka kwa wachuuzi 
rejareja. 
 

Thamani inaongezwaje? 

Katika kila hatua, thamani inaongezwa kwa bidhaa: 

1. Watengenezaji wanatengeneza bidhaa kwa kubadili mali ghafi. 
2. Waduhuli wanaleta bidhaa nchini. 
3. Wauzaji jumla wanasafirisha mifuko kutoka bandarini au miji zinapotengenezewa 

hadi miji mikuu ya kitaifa.  
4. Wachuuzi rejareja wanasafirisha mifuko hadi sehemu za mashambani na 

kuwashauri wateja wao. 
 
Wahusika wengine katika mkufu wa thamani, kama serikali, wahusika wa kiufundi, 
wasafirishaji, na benki hutekeleza wajibu wa kurahisisha katika mkufu huu. Hutoa 
huduma au husaidia watengenezaji, waduhuli, wauza jumla, na wachuuzi rejareja 
kuongeza ubunifu wa thamani kama uzalishaji/utengenezaji na biashara. 

III. Business Skills and Marketing 

Mada ya 34: Mkufu wa thamani 
 

Mkufu wa thamani ni nini? 

Mkufu wa bidhaa ni mfumo unaohusisha washika dau wote kutoka kwa watengenezaji 
mpaka watumiaji wa bidhaa moja. Kwa wafanyibiashara wa bidhaa za kilimo, hii ni 
pamoja na uzalishaji/utengenezaji, usambazaji na mauzo ya pembejeo za kilimo na 
uzalishaji, utayarishaji baada ya mavuno, na mauzo ya mazao ya shamba. Mkufu wa 
thamani ni mpangilio wa shughuli ambazo hubuni na kuongeza thamani. Thamani 
inakuja kwa njia ya bidhaa na huduma (bidhaa zinazogusika) na hata kama maarifa na 
ujuzi (bidhaa zisizoshikika).  
 
Wakati mwingine wateja hununua moja kwa moja kutoka kwa waduhuli au wauza 
jumla. Hawa ni wateja wanaonunua kwa kiasi kikubwa sana na mara kwa mara (kwa 
mfano, mashamba makubwa). 

Vifaa vinavyohitajika: 

 Ubao ulio na makaratasi 

 Markers (1 nyeusi, 1 bluu, 1 kijani, 1 nyekundu) 

 Kadi za rangi  

 

Muda unaohitajika: Dakiki 60 

 

Maandalizi:   Kadi za rangi zilizo na maneno 

(Kundi moja kwa kila kadi): 

­ Watengenezaji  
­ Waduhuli 
­ Wauzaji jumla 
­ Wachuuzi wa rejareja 
­ Wateja  
­ Serikali  
­ Wahusika wa kiufundi  
­ Wasafirishaji  
­ Benki 

   Makaratasi yalio na maneno yafuatayo (karatasi moja kwa 
kila kundi, na maneno yaandikwe kwa herufi kubwa na 
nzito): 

­ Watengenezaji  
­ Waduhuli 
­ Wauzaji jumla 
­ Wachuuzi wa rejareja 
­ Wateja  
­ Serikali  
­ Wahusika wa kiufundi  
­ Wasafirishaji  
­ Benki 



 
 
 

  Bandika makaratasi yote sakafuni kulingana na ratiba 
ilioonyeshwa kwenye makaratasi ya vitendo (unaweza 
kuyafanya haya nje ya chumba). 

  Karatasi lililo na ratiba kama ilivyoonyeshwa katika 
makaratasi ya vitendo. Weka makaratasi katika pande za 
ratiba katika sakafu, ili kila mshiriki aweze kuiona. 

  Mfuko mmoja wa plastiki ulio na kibandiko cha maelezo 
chenye maandishi: Viambato vitendaji 

  Mifuko mitatu mikubwa (ya unga) ilio na kibandiko cha 
maelezo kilicho na maandishi NPK 15-15-15  

  Mifuko miwili midogo ya plastiki ilio na kibandiko cha 
maelezo chenye maandishi NPK 15-15-15. Weka mifuko hii 
ndani ya ule mfuko mkubwa. 

 

Mwanzo  

Usikivu: Uliza kila mtu kusimama juu ya karatasi moja. Hakikisha 
washiriki wamegawanywa sawasawa baina ya makaratasi 
(takriban washiriki 2-3) kwa kila karatasi. 

Kichwa: Waambie washiriki kichwa: Mkufu wa thamani. 

Kusadikika: Elezea uzoefu wako kuhusu mikufu ya thamani. 

Malengo: Kuelezea ufafanuzi wa mkufu wa thamani na wajibu wa kila 
mhusika.  

Manufaa: Kama wauza bidhaa za kilimo wanajua ni nani anajishughulisha 
na shughuli zinazoweza kuwasaidia katika mazingira yao, 
wataweza kutambua watu wa kuhusiana nao ili kuendeleza 
biashara yao. 

Mwelekeo: Katika kipindi hiki, tutaangazia wahusika wakuu katika mkufu 
wa thamani. 

 

Wasilisho  

Ufafanuzi, Maonyesho, Mazoezi, na Mwongozo: 

1. Waambie washiriki kwamba mkufu wa thamani ni mfululizo wa shughuli 
zinazotendwa na wahusika tofauti ambazo matokeo yake ni ongezeko la thamani 
kutokana na kila shughuli. Tutaangalia mkufu wa thamani wa pembejeo za kilimo. 

2. Patia kila kikundi kadi ya rangi ambayo inaelezea mhusika wa mkufu wa thamani. 
Kariri maandishi yalio kwa kadi unapokipatia kikundi. Kikundi kiinue kadi hiyo juu ili 
kila mshiriki aione. Waambie kwamba wamesimama juu ya mchoro au ratiba. 



 
 
 

Rejelea ratiba ilio kwenye karatasi na uwambie kwamba ratiba inafanana hivi. 
Tunaita hii ratiba mkufu wa thamani. 

3. Waulize washiriki wakuambie viambato vitendaji katika NPK 15-15-15 (Naitrojeni, 
potasiamu, na fosforasi). Waambie kwamba tutaeleza kinachofanyika kwa NPK 15-
15-15. Kwanza, bidhaa inatengenezwa kutumia naitrojeni, potasiamu, na fosforasi. 
Patia watengenezaji mifuko midogo ya plastiki ilio na maandishi Viambato 
vitendaji, na uwambie kuwa wameshika naitrojeni, potasiamu, na fosforasi 
mikononi mwao. Waulize mazao/bidhaa/matokeo itakuwa nini? Hii itakuwa mifuko 
ya kilo 50 za NPK 15-15-15. Wapatie mifuko mitatu mikubwa ilio na maandishi NPK 
15-15-15. Rejelea ratiba ilioko kwa karatasi, na uelekeze kidole kwa watengenezaji. 

4. Uliza ni nini inafanyika kwa bidhaa baadaye. Bidhaa inaingizwa nchini na waduhuli. 
Wacha watengenezaji wapatia waduhuli hiyo mifuko mitatu. Rejelea ratiba ilio 
kwenye karatasi na uelekeze kidole kutoka kwa watengenezaji hadi kwa waduhuli. 
Uliza watengenezaji ni thamani ipi wameiongeza kwa mifuko midogo ya plastiki ya 
mwanzoni. Wamebadili mali ghafi kwa mbolea. 

5. Uliza ni nini itafanyika sasa? Waduhuli watauza bidhaa kwa wauza jumla. Uliza 
waduhuli ni thamani ipi wameiongeza. Wamesafirisha mifuko hadi nchini. Uliza 
kama wauza jumla watanunua mifuko yote mitatu. Wauza jumla watanunua kiasi 
kidogo. Wacha waduhuli wapatie wauza jumla mifuko miwili. Waduhuli watauza 
mfuko uliosalia kwa mwuza jumla mwingine. Rejelea ratiba kwenye karatasi na 
uelekeze kidole kutoka kwa waduhuli hadi wauza jumla. 

6. Uliza ni nini itafanyika sasa? Wauza jumla watauza bidhaa kwa wachuuzi rejareja. 
Uliza wauza jumla ni thamani ipi wameiongeza? Wamesafirisha mifuko kutoka 
bandarini au jijini hadi makao yao. Uliza kama wachuuzi rejareja watanunua mifuko 
yote. Watanunua kiasi kidogo. Wacha wauza jumla wapatie wachuuzi rejareja 
mfuko mmoja. Wauza jumla watauza mfuko uliosalia kwa mchuuzi rejareja 
mwingine. Rejelea ratiba ilio kwenye karatasi na uelekeze kidole kutoka kwa wauza 
jumla hadi wachuuzi rejareja. 

7. Uliza ni nini itafanyika sasa? Wachuuzi rejareja watawauzia wateja. Uliza wachuuzi 
rejareja ni thamani ipi wameiongeza? Wamesafirisha mifuko hadi sehemu za 
mashambani na kuwashauri wateja. Uliza kama wateja watanunua mfuko wote wa 
kilo 50. Mara nyingi, wateja watanunua kiasi kidogo. Wacha wachuuzi rejareja 
wawapatie wateja mifuko miwili midogo ilio na maandishi NPK 15-15-15. Rejelea 
ratiba ilio kwenye karatasi na uelekeze kidole kutoka kwa wachuuzi rejareja hadi 
wateja rejareja. 

8. Uliza, wateja watafanya nini na hii bidhaa. Wataitumia shambani. Uliza kama 
wameongeza thamani yote. Hapana, hawajaongeza. 

9. Sasa enda kwa wasafirishaji, na uulize kazi yao katika mkufu wa thamani. Kazi yao 
ni kusafirisha bidhaa kutoka ng’ambo hadi nchini, kutoka jijini au bandarini hadi 
miji ya kitaifa, na kutoka hizi miji hadi sehemu za mashambani. 

10. Enda kwa benki, na uulize kazi yazo. Zinagharamia hatua nyingi kwa kupeana 
mikopo kwa wahusika katika mkufu wa thamani. 



 
 
 

11. Enda kwa serikali, na uulize kazi yake. Serikali hubuni mazingira yanayorahisisha 
biashara kwa kuunda na kutekeleza sheria na taratibu. Serikali pia inafanya kazi ya 
usimamizi, kwa mfano, kukagua kama bidhaa ni halisi. 

12. Enda kwa wahusika wa kiufundi, na uulize kazi yao. Wahusika wa kiufundi wana 
miradi ambayo inawasaidia wachuuzi rejareja na wateja, kwa mfano, kupanga na 
kuwapatia mafunzo. 

13. Hitimisha awamu ya wasilisho kwa kuwambia washiriki kwamba bidhaa hupitia 
hatua nyingi kutoka utengenezaji hadi kuuzwa kwa wateja. Katika kila hatua, 
thamani huongezwa. 

Malizia 

Muhtasari: Rudia/kariri kazi ya kila mhusika. 

Maswali: Uliza kama kuna yeyote aliye na swali au maoni.  

Tathmini: Uliza washiriki kueleza wajibu wa mduhuli, mwuza jumla na 
mchuuzi rejareja. Uliza ni thamani ipi mchuuzi rejareja 
huongeza kwa bidhaa. 

Hatua fuatilizi: Sasa washiriki wanaelewa wajibu wa mwuzaji wa bidhaa za 
kilimo katika mazingira yao. Katika mpango/utaratibu uliosalia, 
tutajadili kwa kina kinachofanyika pale bidhaa inapotoka kwa 
mchuuzi rejareja na kwenda kwa mteja. 

 

Sambaza makaratasi ya taarifa ya maelezo kwa washiriki wote. 

 

 

 

 

 


